
Заданне 1 (матэматыка)
а) Старажытная задача: Два землякопы выкапалі 2 м канавы за 2 гадзіны. Колькі землякопаў выкапаюць 5 м канавы за 5 гадзін? Адказ: 2 землякопы.
Развязак. 2 землякопы выкопваюць 2 м канавы за 2 гадзіны. Таму пры той жа прадукцыйнасці працы яны выкапаюць 1 м за гадзіну, 3 м за тры гадзіны, 4 м за чатыры гадзіны, 5 м за пяць гадзін.

б) Пры дзяленні ліку А на 13 атрымалася астача 4, пры дзяленні ліку В на 13 атрымалася астача 10. Якая астача будзе пры дзяленні на 13 лікаў А+В і А·В? Адказ аргументуйце.
Развязак. Калі пры дзяленні D на Т атрымаецца С з астачай К (К < Т), то D = ТС+К. Як пазначана ў задачы, А = 13х+4, В = 13у+10, дзе х і у – цэлыя лікі. Таму А+В=13х+13у+14=(13х+13у+13) +1 – тут сума ў дужках дзеліцца на 13 цалкам, а 1 – астача. 14 не можа быць астачай, бо астача павінна быць меншай за дзельнік 13. А·В = (13х+4)·(13у+10) = 169ху+130х+52у+40 = (169ху+130х+ 52у+39)+1 – тут сума ў дужках дзеліцца на 13, бо на 13 дзеліцца кожны яе складнік (адпаведна тэарэме: калі кожны складнік дзеліцца на нейкі лік, то і сума дзеліцца на гэты лік), таму 1 будзе астачай.   Адказ: А+В і А·В пры дзяленні на 13 дадуць астачу 1.


в) Ці ведаеце вы, якія лікі называюць натуральнымі? Цэлымі? Рацыянальнымі? Ірацыянальнымі? Рэчаіснымі (сапраўднымі)?.. Да якога з мностваў гэтых лікаў адносяць лік π; лік 0,24242424… (карацей яго запісваюць так: 0,(24) і чытаюць: нуль цэлых і 24 ў перыядзе); лік 7,99999… або 7,(9); лік ? Апошні адказ дакажыце.



Адказы: Натуральны лік адносіцца да асноўных паняткаў матэматыкі, азначэнне такім паняткам даецца праз аксіёмы. Натуральнымі лікамі карыстаюцца пры падліку нейкіх прадметаў, напрыклад, кніг на палічцы: адзін, два,.. пятнаццаць, шаснаццаць,.. сто сорак восем… У мноства цэлых лікаў уваходзяць усе натуральныя лікі, ім супрацьлеглыя (мінус адзін, мінус два і г.д.) і нуль. Мноства рацыянальных лікаў ствараюць лікі, якія атрымліваюцца пры дзеленні цэлых, акрамя дзялення на нуль. 5,7 – лік рацыянальны, бо ён атрымліваецца дзяленнем 57 на 10;  – лік рацыянальны, бо атрымліваецца дзяленнем мінус дваццаці шасці на 7; 12 – лік рацыянальны, бо 12 = 12:1 або 36:3. Лік 3,173173173… (3 цэлых і 173 ў перыядзе) – рацыянальны, бо ён роўны  = . Такім чынам, у мноства рацыянальных лікаў уваходзяць усе цэлыя лікі, дробы звычайныя і дробы дзесятковыя канцовыя ці бясконцыя перыядычныя. Ірацыянальныя лікі – гэта лікі, якія нельга атрымаць дзяленнем цэлых, яны выяўляюцца бясконцымі неперыядычнымі дзесятковымі дробамі. Аб’яднанне мностваў рацыянальных і ірацыянальных лікаў стварае мноства рэчаісных (або сапраўдных) лікаў.










Лік π = 3,141592653…, які выражае адносіну даўжыні любой акружыны да яе дыяметра – ірацыянальны, бо не можа быць атрыманы дзяленнем цэлых лікаў (ужо даказана); лік 0,242424… = = – рацыянальны, а таму і сапраўдны; лік 7,9999… = = 8 – натуральны, а значыць і цэлы, а таму і рацыянальны, і сапраўдны (ці рэчаісны). Лік  – ірацыянальны (дакажам гэта: калі б  можна было запісаць нескарачальным дробам з цэлымі лічнікам m і назоўнікам n, то m2 = 2n2, з чаго вынікае, што m – цотны лік, гэта значыць, m = 2k, дзе k –цэлы лік; тады (2k)2 = 2n2, адкуль 2k2=n2, з чаго бачым, што і n – цотны лік; атрымалася, што дроб  можна скараціць на 2, але ж мы бралі дроб нескарачальны. Атрыманая супярэчнасць і даказвае, што  не можа быць атрыманы дзяленнем цэлых лікаў, таму гэты лік ірацыянальны. Аналагічна можна даказаць, што , ,  – лікі ірацыянальныя.
г) Ці існуюць два ірацыянальныя лікі, сума і здабытак якіх з’яўляюцца лікамі рацыянальнымі?


Адказ: існуюць колькі заўгодна; напрыклад, 5+ і 5–.
д) Калі нейкі адрэзак дзеляць на дзве няроўныя часткі так, што адносіна самога адрэзка да яго большай часткі роўная адносіне большай часткі да меншай, то такое дзяленне называюць залатым сячэннем (а яшчэ й так: боскай прапорцыяй). Калі абазначыць кожную з такіх адносін літарай φ (грэчаскае “фі”), то знайдзіце значэнне φ (дакладнае і прыблізнае з акругленнем да дзясятых) і патлумачце, да якога з названых мностваў аднесці гэты лік.


Развязак. Калі дадзены адрэзак лічыць адзінкай даўжыні, а х – яго большай часткай, то 1:х = х:(1–х). З гэтага раўнання . Паколькі лік φ роўны адносіне 1:х, то φ (лік ірацыянальны) ≈ 1,62… Прачытайце пра залатое сячэнне ў інтэрнэце, шмат цікавага даведаецеся.

Заданне 2 (літаратура). У гэтым годзе спаўняецца 180 год даволі знакамітаму вершу “На смерть поэта”. Хто аўтар верша і якому паэту прысвечаны верш? З якой нагоды напісаны? Колькі год было аднаму і другому? Працытуйце колькі радкоў з верша (натуральна, у арыгінале).
Адказ: У канцы студзеня 1837 года А.Пушкін быў забіты на дуэлі. Яму ішоў трыццаць восьмы год. Верш “Смерть поэта” напісаў М.Лермантаў, гусарскі карнет 22-х год ад нараджэння. У сувязі з гэтым вершам было судовае разбіральніцтва, за якім уважліва сачыў сам імператар Мікалай І. М.Лермантаў быў сасланы на Каўказ, дзе ў гэты час ішлі баявыя дзеянні і ў 1841 годзе быў забіты на дуэлі, якую справакаваў сам.

	Погиб поэт! — невольник чести, —
Пал, оклеветанный молвой,
С свинцом в груди и жаждой мести,
Поникнув гордой головой!..
Не вынесла душа поэта
Позора мелочных обид,
Восстал он против мнений света
Один, как прежде... и убит!
Убит!.. К чему теперь рыданья,
Пустых похвал ненужный хор
И жалкий лепет оправданья?
Судьбы свершился приговор!
Не вы ль сперва так злобно гнали
Его свободный, смелый дар
И для потехи раздували
Чуть затаившийся пожар?
Что ж? Веселитесь... он мучений
Последних вынести не мог:
Угас, как светоч, дивный гений,
Увял торжественный венок.

Его убийца хладнокровно
Навёл удар... спасенья нет:
Пустое сердце бьётся ровно,
В руке не дрогнул пистолет.

И что за диво?.. Издалёка,
Подобный сотням беглецов,
На ловлю счастья и чинов
Заброшен к нам по воле рока.
Смеясь, он дерзко презирал
Земли чужой язык и нравы;
Не мог щадить он нашей славы,
Не мог понять в сей миг кровавый,
На что он руку поднимал!..

         И он убит — и взят могилой,
     Как тот певец, неведомый, но милый,
         Добыча ревности глухой,
     Воспетый им с такою чудной силой,
Сражённый, как и он, безжалостной рукой.
	
Зачем от мирных нег и дружбы простодушной
Вступил он в этот свет завистливый и душный
Для сердца вольного и пламенных страстей?
Зачем он руку дал клеветникам ничтожным,
Зачем поверил он словам и ласкам ложным,
     Он, с юных лет постигнувший людей?..

И, прежний сняв венок, – они венец терновый,
Увитый лаврами, надели на него,
         Но иглы тайные сурово
         Язвили славное чело.
Отравлены его последние мгновенья
Коварным шепотом насмешливых невежд,
     И умер он – с напрасной жаждой мщенья,
С досадой тайною обманутых надежд.
         Замолкли звуки чудных песен,
         Не раздаваться им опять:
         Приют певца угрюм и тесен,
         И на устах его печать.

         А вы, надменные потомки
Известной подлостью прославленных отцов,
Пятою рабскою поправшие обломки
Игрою счастия обиженных родов!
Вы, жадною толпой стоящие у трона,
Свободы, Гения и Славы палачи!
     Таитесь вы под сению закона,
     Пред вами суд и правда – всё молчи!..

Но есть и божий суд, наперсники разврата!
              Есть грозный суд: он ждёт;
         Он недоступен звону злата,
И мысли и дела он знает наперёд.
Тогда напрасно вы прибегнете к злословью –
         Оно вам не поможет вновь,
И вы не смоете всей вашей чёрной кровью
         Поэта праведную кровь!




Заданне 3 (геаграфія). а) Ніжэй пададзены назвы чатырох найбуйнейшых прытокаў Дняпра, якія працякаюць па Беларусі: 1. Бярэзіна.  2. Друць.  3. Прыпяць.  4. Сож.
Адказы: Які з гэтых прытокаў мае самую вялікую даўжыню? Прыпяць.
Якая з гэтых рэк мае найбольшую беларускую частку? Бярэзіна.
Якая з іх працякае па большай колькасці вобласцяў Беларусі? Бярэзіна – па 4-х вобласцях.
Па якой вобласці Беларусі (1.Брэсцкая, 2.Віцебская, 3.Гомельская, 4.Гродзенская,
5.Магілёўская, 6.Мінская) не працякае ні адна з названых рэк?  Па Гродзенскай.
Падрабязней: Бярэзіна – 613 км – уся ў Беларусі (Віцебская, Мінская, Магілёўская і Гомельская вобласці); Друць – 295 км – уся ў Беларусі (Віцебская, Магілёўская і Гомельская вобласці); Прыпяць – 761 км, па Беларусі – 500 км (Брэсцкая і Гомельская вобласці); Сож – 648 км, па Беларусі – 493 км (Магілёўская і Гомельская вобласці). Не закранута Гродзенская вобл.
б) Дзе сонца ўстае раней – у Магілёве ці ў Віцебску?
Правільны адказ: 4. Летам у Віцебску, зімой у Магілёве. Гэта звязана з нахілам зямной восі да плоскасці арбіты яе руху. Дакладней прапануем разабрацца самастойна па крыніцах інтэрнэта ці па кнігах. З гэтым, дарэчы, звязана з’ява “белых начэй” на паўночных тэрыторыях, дзе некаторы час сонца не знікае на працягу некалькіх сутак, нават да месяца.

Заданне 4 (гісторыя). Ёсць два знакавых для Беларусі слова: Катынь і Хатынь. Што вы можаце сказаць пра гэтыя мясціны? Раскажыце ўсё, што ведаеце. Ці можна як патлумачыць падабенства назваў?
Адказ. 1 верасня 1939 года нямецкія войскі ўвайшлі ў Польшчу, ад гэтай даты лічаць пачатак другой сусветнай вайны. 17 верасня таго ж года савецкія войскі занялі Заходнюю Беларусь, далучыўшы яе да СССР. Гэта было зроблена адпаведна сакрэтнаму пратаколу, дадатку да дамовы аб ненападзе паміж Германіяй і СССР. Пры гэтым Чырвонай арміяй было ўзята ў палон каля паўмільёна грамадзян Польшчы, значная частка якіх былі беларусамі і ўкраінцамі, дакладней насельнікамі тэрыторыі Заходняй Беларусі і Заходняй Украіны, якія на той час уваходзілі ў склад Польшчы. Большасць палоненых затым былі адпушчаны, болей за 40 тысяч перададзены германскім войскам. А 21 857 чалавек, пераважна афіцэраў польскай арміі (афіцэрамі польскай арміі былі не толькі палякі, але і беларусы і украінцы заходніх абласцей, далучаных да Польшчы), былі расстраляны ў розных месцах па рашэнні Палітбюро ЦК КПСС у мэтах “Операции по разгрузке лагерей” (з іх 4421 расстраляны ў Катынскім лесе, Смаленская вобласць, там зараз мемарыяльны комплекс, створаны ўжо пасля распаду СССР, калі Расійскія ўлады прызналі гэтае злачынства (афіцыйнае паведамленне: “26 лістапада 2010 года Дзярждума Расійскай Федэрацыі пры супрацьдзеянні фракцыі камуністаў прыняла заяву “Аб Катынскай трагедыі і яе ахвярах”, у якой прызнае Катынскі расстрэл злачынствам, выкананым па прамому ўказанню Сталіна і іншых савецкіх кіраўнікоў і выказвае спачуванне польскаму народу”). Спачуванне украінскаму і беларускаму народам пакуль не выказана. Спісы украінцаў, расстраляных у Катыні і іншых адпаведных месцах, украінскаму боку перададзены. Спісы ж расстраляных беларусаў пакуль трымаюцца ў сакрэце.
Хатынь – вёска ў Мінскай вобласці, спаленая 22 сакавіка 1943 года фашыстамі ў якасці помсты за забойства партызанамі трох нямецкіх афіцэраў, у ліку якіх Ганс Вёльке, чэмпіён Алімпійскіх гульняў 1936 года ў штурханні ядра, з якім быў асабіста знаёмы сам Гітлер. Загінулі 149 жыхароў вёскі. Аперацыю здзейснілі 118 шуцманшафтбатальён, значную частку якога складалі украінскія паліцаі, і асобны батальён СС “Дырлевангер”.
Зараз на месцы былой вёскі мемарыяльны комплекс “Хатынь”.
Фашыстамі былі спалены некалькі тысяч беларускіх вёсак за садзеянне партызанам, у тым ліку больш за 700 населеных пунктаў нашай вобласці  Чаму ж мемарыяльны комплекс створаны ў Хатыні, а не на месцы іншай спаленай вёскі? Маецца даволі праўдападобная версія, што гэтай сугучнасцю савецкія ўлады спрабавалі схаваць злачынства ў Катыні: маўляў, людзі, слухаючы пра Хатынь, будуць блытацца і лічыць, што ў Катыні злачынства здзейснілі фашысты. Савецкія ўлады ўсялякімі спосабамі спрабавалі схаваць ад людзей праўду аб тым, што здарылася ў Катыні.
Варта прачытаць кнігу Томаса Урбана «Катынь, 1940 год. Гісторыя аднаго злачынства», перакладзеную нядаўна на беларускую мову і выдадзеную ў Смаленску ў 2016 годзе.

Заданне 5 (мова). Дырэктар Расійскага інстытута стратэгічных даследаванняў Л.Рашэтнікаў напрыканцы мінулага года заявіў, што беларускай мове ўсяго 90 год, бо яна была створана пастановай аргбюро ЦК ВКП(б), якая была надрукавана ў газеце «Правда» за 1926 год. І далей у яго заяве: «Беларусь – гэта гістарычная частка вялікай Расіі».
а) Якімі спасылкамі на гістарычныя рэаліі вы маглі б абвергнуць выказванне расійскага стратэга пра малы ўзрост нашай мовы? Назавіце хаця б тры.
б) Што Вы можаце сказаць генерал-лейтэнанту службы замежнай разведкі Расійскай Федэрацыі Л.Рашэтнікаву наконт Беларусі як гістарычнай часткі Расіі?

Адказы:
а) Тое, што беларуская мова як мова нашага народа існавала задоўга да пасяджэння аргбюро ЦК ВКП(б), пацвярджаецца шматлікімі гістарычнымі фактамі, якіх чамусьці не ведае генерал разведкі Рашэтнікаў. Да прыкладу:
– У 1918 годзе выдадзена “Беларуская граматыка для школ” Браніслава Тарашкевіча;
– У 1906 годзе пачала выдавацца першая легальная газета на беларускай мове “Наша доля” (нелегальныя былі раней);
– У 1897 годзе падчас усерасійскага перапісу насельніцтва 64% жыхароў Беларусі назвалі роднай беларускую мову;
– Захаваўся цікавы дакумент: спіс дзяржаўнага пасольскага прыказу Расійскага царства ад 1689 года; у спісе пазначаны Іван Цяшкагорскі як перакладчык з французскай, венгерскай, польскай, лацінскай і беларускай моваў, за што ён атрымліваў заробак 11 алтын за дзень;
– У XVI стагоддзі прыняты тры статуты Вялікага Княства Літоўскага, Рускага і Жамойцкага (1529, 1566 і 1588 г.), надрукаваныя беларускай мовай; гэта быў адзін з першых у Еўропе кодэксаў законаў пэўнай дзяржавы;
– У 1517 годзе Францішак Скарына друкуе Біблію, перакладзеную на тагачасную беларускую мову (у годзе, які зараз распачаўся, будзем адзначаць 500-годдзе гэтай надзвычайнай падзеі); у Расіі першае выданне Бібліі на царкоўнаславянскай мове здзейснілі асветнікі-друкары беларускага паходжання Іван Фёдараў і Пётр Мсціславец у 1564 годзе. У 1566 годзе абодва былі выгнаны з Масквы, “чтобы от книг и ученья смуты в народе не было”.

б) Беларусь стала “гістарычнай часткай” Расіі ў канцы XVIII стагоддзя, дзякуючы вайсковаму таленту А.Суворава. Ніякага добрахвотнага аб’яднання Расіі і Беларусі не было. Наадварот, Вялікае княства Літоўскае, Рускае і Жамойцкае (так называлася раней наша дзяржава) і Каралеўства Польскае аб’ядналіся ў федэрацыю пад назвай “Рэч Паспаліта” (“Агульная справа”) найперш дзеля таго, каб сумесна абараняцца ад ворагаў. І тое, што ў расійскай гісторыі называюць “польскімі войнамі”, – гэта пераважна войны паміж Расіяй і Беларуссю (бітва за Полацк, бітва пад Воршай, асада Смаленска, спаленыя Пятром І Віцебск і Магілёў і г.д. – прычым тут Польшча?), доўжыліся гэтыя войны амаль 600 год з перапынкамі.
Сёння мы з Расіяй у сяброўскіх стасунках. Можна нават сказаць, што браты, настолькі браты, наколькі братамі можна назваць Эквадор, Калумбію і Венесуэлу, у якіх аднолькавая мова. Але калі адзін брат з’яўляецца часткай другога брата, то тут ужо нейкая “сіямская” анамалія. Цікава, якой часткай Расіі бачыць Л.Рашэтнікаў Беларусь. Калі галавой, то й някепска. Але галава Расіі ў Крамлі. Тады якой іншай? Вухам, селязёнкай ці пяткай? Сумныя жарты. Бо нават у адной сям’і кожны з братоў імкнецца займець сваю кватэру і жыць асобна, што зусім не азначае нейкай варожасці паміж імі. Таму ўспомнім заклік Катá Леапольда “Ребята, давайте жить дружно!” І будзем сябраваць, жывучы асобна, а не часткай другога. А гісторыю забываць не варта…



	
НАПАЧАТКУ – СЛОВА

Ходзяць людзі-абалонкі, людзі-здані,
Нібы мроі-летуценні на світанні.

Ходзяць вуліцамі, сцежкамі, дарогай…
Вось падыдзеш, запытаешся ў такога:

З кім ты, божы чалавеча, у хаўрусе?
Род які твой? – Назавецца беларусам.

Што за род такі? Чым слаўны-знакаміты?
Як пазначаны ў гісторыі, – скажы ты.

Ты назваўся беларусам без прымусу –
Дык чаму ж не мовіш мовай беларусаў?

Выпаў продкам лёс змагацца да знямогі.
Што ты ведаеш пра тыя перамогі?

Назавеш хаця б імёны ваяводаў,
Што паверылі ў моц нашага народу?
	

Як жылі дзяды? Пра што яны спявалі?
Што рабілі на зямлі? Як святкавалі?

Помніш продкаў, моцных розумам і духам,
Што праславілі радзіму зорнай думкай?

Кажаш так, бо за народ гатовы біцца?
Ці таму, што выпаў лёс тут нарадзіцца?

Небарака той залыпае вачыма,
Прамармыча ціха: “Тут мая Айчына.

Ці… Ацечаства? Каб за яго змагацца…
Як іначай, ты скажы, мне называцца?”

Варухне тут мудры дзядзька белым вусам:
Бог з табою, называйся беларусам!

Што ж туманіць таямніцамі галовы!
Можа й праўда, што пачнецца ўсё ад слова.

